
Бугунги кунда халқ хўжалигини ривожлантириш билан бевосита боғлиқ 

бўлган йўл қурилиши соҳасининг асосий вазифаси автомобиль йўлларидаги 

кўприк иншоотларининг ҳолатини тубдан яхшилаш ва ҳозирги замон 

талабларига жавоб берадиган ҳолда эксплуатация қилишдир. Ўзбекистонда 

жами 14 мингдан ортиқ кўприк мавжуд бўлиб, уларнинг 68 фоизи, яъни 9900 

таси 20 – асрнинг 60 – 70 йилларда қурилган. Шу сабабли бугун 5476 дан 

ортиқ кўприклар таъмирталаб аҳволда [1]. Ўзбекистон Республикаси 

Президентининг “Автомобиль йўллари кўприкларини, йўл ўтказгичлар ва 

бошқа сунъий иншоотларни қуриш ҳамда фойдаланишни ташкил этиш 

тизимини такомиллаштириш тўғрисида”ги 2017 йил 4 октябрда ПҚ-3309-сонли, 

“2018–2022 йилларда Қорақалпоғистон Республикаси, вилоятлар ва Тошкент 

шаҳрида автомобиль йўллари кўприкларини, йўл ўтказгичлар ва бошқа сунъий 

иншоотларни қуриш, реконструкция қилиш ҳамда капитал таъмирлаш бўйича 

Давлат дастурини тасдиқлаш тўғрисида”ги 2018 йил 29 мартда ПҚ-3632-сонли, 

“Йўл соҳасини бошқариш тизимини янада такомиллаштиришга оид чора – 

тадбирлар тўғрисида”ги 2019 йил 9 декабрда ПҚ-4545-сонли қарорлар қабул 

қилинди. 

Ўзбекистон Республикаси кўприксозлиги амалиѐтида транспорт 

иншоотларининг, шу жумладан, кўприклар, эстакадалар ва йўл 

ўтказгичларнинг техник-иқтисодий самарадор, архитектуравий кўриниши 

жихатдан замонавий конструкцияларини қўллаш ва шу орқали ушбу 

иншоотларнинг таннарҳини пасайтириш, қурилиш муддатларини қисқартириш 

долзарб масалалардан бўлиб қолмоқда.  

Мамлакатимизнинг шаҳарлараро автойўл магистралларида қурилиши 

долзарб бўлган тезликли автойўл эстакадаларини қуришда маҳаллий 

кўприксозлардан фойдаланиш, ушбу иншоотларнинг умумий нарҳи ва  

қурилиш муддатларини қисқартиришга эришиш, ушбу мақсадларга оралиқ 

қурилма узунлигини сезиларли даражада орттириш кўзда тутилган.  

Оралиқ қурилма узунлигини орттиришга автойўл эстакадаси 

конструкцияси учун ярим ромли тизимли темирбетон конструкцияларни 

қўллаш, ушбу ярим ромли тизимли автойўл эстакадаларининг оптимал 

параметрларини аниқлаш учун сонли экспериментни амалга ошириш, яъни 

эстакаданинг ярим ромли тизимли конструкциясини ишлаб чиқиш, унинг 

элементларини анънавий усулда ва компьютер дастурларидан 

фойдаланилган ҳолда ҳисоблаш  орқали эришиш мўлжалланган. Ҳисоб - 

китоблар натижасида ярим ромли темирбетон эстакаданинг оптимал 

параметрлари қўлланилган эстакада конструкцияларини Ўзбекистон 

Республикаси кўприксозлигида қўллаш бўйича тавсиялар ишлаб чиқилиши 

кўзда тутилган.  

Мисол тариқасида олинган Тошкент – Самарқанд автойўл магистрали 

анъанавий тарзда ер устига қурилганда, унинг 1 км узунлиги учун тахминан 

32 880 000 000 сўм сарфланиши аниқланди. Шуни инобатга олиш керакки, 

бунда 1 км автойўл ер устига жойлашганда тахминан 8 гектар ер майдони 

йўқотилади. Автойўл анъанавий тарзда жойлашганда йўл учун ажратилган 

полоса еридан фойдаланиш имкони йўқолади, яъни минглаб гектар ердан 

ҳосил олиш учун фойдаланилмайди. Мисол тариқасида олинган Тошкент – 

Самарқанд трассасида тезликли автомобил харакати учун мўлжалланган 

автойўл учун 2440 гектар ер майдонлари сарф бўлиши, яъни ажратилиши ва 

ушбу ер майдонининг қиймати 1 870 000 000 сўмни ташкил этиши, бундан 

ташқари йул кўтармасининг, йўл тўшамасининг нархи, қурилиш майдончасини 

тайѐрлаш, 1  км га тўгри келувчи ер ишларининг хажми ва кичик сунъий 

иншоотларни иншо қилишнинг тахминий қийматлари аниқланди.  

Бундан ташқари бу таққослашларда ушбу автойўлнинг тезликли бўлиши 

(афсуски бизнинг мамлакатимизда бошқа ривожланган давлатларда бўлгани 

каби тезликли автойўлларимиз ҳалигача мавжуд эмас), хавфсизликнинг 

таъминланиши, атроф-муҳит экологиясига бериладиган зарарнинг олди 

олиниши, автомобилчилар учун қулай шароитларнинг яратилиши ва бошқа 

бир қанча омиллар инобатга олинмаганлиги учун айтиш мумкинки тезликли 

автойўл эстакада устидан қурилганда мақсадга мувофиқ бўлади.  

Автойўл ер юзида жойлашганда кўп сондаги ер ости 

коммуникацияларини, контакт тармоғини қайтадан қуриш ѐки кўчириш, 

трассада йўналишида учраган тўсиқларни ошиб ўтиш учун кўплаб сунъий 

иншоотларни қуриш керак бўлиши, тезликли автойўл магистралида 

ҳавфсизликни таъминлаш учун автойўл полосасининг ҳар икки томонига 

тўсиқлар қуриш, уларни соз ҳолда сақлаб туриш лозим бўлиши, автойўлнинг 

темир йўллари, бошқа автойўллар билан кесишган чорраҳаларида 

ҳавфсизликни сақлаш анчагина маблағ ва куч талаб қилиши аниқланди. 

Ярим ромли эстакаданинг ҳаѐтийлиги, бундай тизимнинг бошқа тизимли 

кўприксимон иншоотлардан афзаллигини кўрсатиш ва унинг конструкциясини 

ишлаб чиқиш учун вариант лойиҳалаш услубидан фойдаланилди.  

Автойўл эстакадасининг  I – варианти (1-расм) 24,0 х n м схемаси бўйича 

лойихаланган. Эстакада оралиқ қурилмалари қирқилган тизимли бўлиб, 

узунлиги 24.0 м бўлган, арматураси олдиндан зўриқтирилган 12 та қовурғали 

тўсинлардан ташкил топади.   

Автойўл эстакадасининг таянчлари ҳам типовой лойиҳалар бўйича қабул 

қилинган бўлиб, узунлиги бўйича уч поғонадан иборат. Поғоналар баландлиги 

5,6 м дан 6,3 метргача ўзгаради. Таянчлар сунъий замин устида жойлашган. 

Сунъий замин сифатида ўлчамлари 35х35 см бўлган 24та  темирбетон 

қозиқлар хизмат қилади. Қозиқларнинг узунлиги 10 метрни ташкил қилади. 

Ростверкнинг ўлчамлари 500 х 600 х 200 см ни ташкил қилади. Таянчлар 

танаси йиғма-монолит темирбетондан тузилган.  

Эстакада полотноси текисловчи қатлам, гироизоляция, ҳимояловчи 

қатлам, асфальтобетон йўл қопламаси, тўсиқ блоклари ва панжаралардан 

иборат. Ишлаб чиқилган вариантдаги эстакада полотноси типовой лойиха 

бўйича қабул қилинган, яъни текисловчи катлам, гидроизоляция ва химоя 

қатлами фақат асосий юк кўтарувчи элементни, яъни бош тўсинларни сув 

таъсиридан химоя қилишга мўлжаланган.  

 
1-расм. Тошкент – Самарқанд тезликли автойўл трассаси автойўл 

эстакадасининг I-варианти 

Автойўл эстакаданинг II – варианти (2–расм) 24.0 + 24.0 + 24.0 м схемаси 

бўйича тўла ромли тизимли лойихаланган. Эстакаданинг умумий узунлиги 47,2 

м бўлган оралиқ қурилмаси ромли тизимга эга бўлиб, унинг ўрта оралиғи 

узунлиги 24,0 м бўлган арматураси олдиндан зўриқтирилган типовой 

тўсинлардан, четки оралиқлари ҳам узунлиги 24,0 м бўлган арматураси 

олдиндан зўриқтирилган типовой тўсинлардан иборат. Ушбу икки оралиқ 

тўсинлари таянч подкоси устида монолит чок билан бикир бирлаштирилади.  

Автойўл эстакадасининг  иккинчи вариантида оралиқ таянчлар сифатида 

янги, подкосли монолит темирбетон конструкция қабул қилинган. Таянчлар 

сунъий замин устида жойлашган.  Сунъий замин сифатида диаметри 120 см 

бўлган 9 та темирбетон бурғулама қозиқлар хизмат қилади. Қозиқларнинг 

четкилари вертикалга нисбатан 300 бурчак остида жойлашган бўлиб, уларнинг 

узунлиги 10 метрни ташкил қилади. Ростверкнинг ўлчамлари 400 х 600 х 150 

см ни ташкил қилади. Таянчлар танаси ростверк сатҳидан 8,7 м 

баландликкача яхлит конструкциядан иборат. Ундан юқорида таянч танаси 

икки подкослардан иборат. Подкосларнинг горизонт чизиғига нисбатан оғиши 

450 ни ташкил этади.  

Эстакада полотноси текисловчи қатлам, гироизоляция, ҳимояловчи 

қатлам, асфальтобетон йўл қопламаси, тўсиқ блоклари ва панжаралардан 

иборат.  

2-расм. Тошкент – Самарқанд тезликли автойўл трассаси автойўл 

эстакадасининг  

II-варианти 

Автойўл эстакаданинг III – варианти (3–расм) 24.0 + 24.0 + 24.0 м  

схемаси бўйича лойихаланган. Эстакаданинг оралиқ қурилмасида осма 

равишда жойлаштирилган узунлиги 24,0 м бўлган, арматураси олдиндан 

зўриқтирилган типовой тўсинлар ўрнатилган.  

Автойўл эстакадасининг  III– вариантида II– вариантдаги каби оралиқ 

таянчлар сифатида янги, подкосли монолит темирбетон конструкция қабул 

қилинган. Ушбу таянч ромли тизимга эга бўлиб, таянчлар танаси ростверк 

сатҳидан 8,7 м баландликкача яхлит конструкциядан иборат. Ундан юқорида 

таянч танаси икки подкослардан иборат. Подкосларнинг горизонт чизиғига 

нисбатан оғиши 450 ни ташкил этади.  

Таянчлар II– вариантдаги каби сунъий замин устида жойлашган.  Сунъий 

замин сифатида диаметри 120 см бўлган 9 та  темирбетон бурғулама қозиқлар 

хизмат қилади. Қозиқларнинг четкилари вертикалга нисбатан 300 бурчак 

остида жойлашган бўлиб, уларнинг узунлиги 10 метрни ташкил қилади. 

Ростверкнинг ўлчамлари 400 х 600 х 150 см ни ташкил қилади.   

Эстакада полотноси текисловчи қатлам, гироизоляция, ҳимояловчи 

қатлам, асфальтобетон йўл қопламаси, тўсиқ блоклари ва панжаралардан 

иборат.  

 
3-расм. Тошкент – Самарқанд тезликли автойўл трассаси автойўл 

эстакадасининг III-варианти 

Эстакаданинг энг рационал варианти хар бир вариантнинг техник-иқтисодий 

кўрсаткичлари (яъни хар бир вариант қурилиши учун кетадиган сарф харажатлар) 

бўйича ўзаро таққослаш орқали аниқланди. 

Бунда ҳар бир вариант учун эстакада элементларининг ҳажми аниқланди ва 

бу ҳажмлар бирлик  нархга кўпайтирилди. Ҳисобларда эстакада элементининг 

қурилиш мураккаблигига қараб унга сарф қилинадиган темирбетоннинг  1м3 

миқдори ўз шартли нархига кўпайтирилди. Масалан, заминнинг бурғилама 

қозиқлари ва ростверкни иншо этиш учун сарф этиладиган темирбетоннинг 1 м3 

учун бирлик нарх 2 500 000 сўм,  таянч танасининг юқори  ва пастки қисмлари, 

24,0 м ли бош тусинлар  учун 2 000 000 сўм  миқдорида қабул қилинган. Ушбу 

бирлик нархлар ишлаб – чиқариш сметаларига кўра аниқланган. Автойўл 

эстакадасининг 1 п/м нархи  асосий кўрсаткич сифатида қабул қилинган.  

Автойўл эстакада вариантларининг ичида ярим рамали автойўл 

эстакадаси (III-вариант) қурилиш умумий нарҳи бўйича энг паст, яъни 1-ўринни 

эгаллади. Ушбу вариант бўйича эстакаданинг қурилишига сарф этиладиган 

бетон ҳажмига (яъни – иш ҳажмига) кўра аниқланган қиймат 2 832 900 000 

сўмни, 1 пог/метр нарҳи эса 50 000 020 сўмни ташкил этди.  

Автойўл эстакадаси II–вариантининг 1 пог/метр нархи 69 300 000 сўмни 

ташкил этди. Ушбу тизимли эстакада конструкцияси статик схемасига кўра кўп 

марта статик ноаниқ бўлиб, турли грунт шароитлари учун мақсадга мувофиқ 

ҳисобланмайди. 

Типовой элементлар қўлланган (1-вариант) эстакаданинг 1 пог/метр 

нархи 72 400 000 сўмни ташкил этади. Бу эса танлаб олинган вариант 

қийматига нисбатан деярли 1,5 баробар катта кўрсаткичдир. 

Танлаб олинган ярим ромли эстакада конструкцияси таянчи 

элементларидаги зўриқишларнинг қийматлари ЛИРА-САПР дастурий  

комплексидан фойдаланиб аниқланди. Бунинг учун таянч элементларига 

таъсир этадиган юклар ва зўриқишлар инобатга олинди. Эстакада роми 

элементларидаги максимал зўриқишларни ЛИРА-САПР дастуридан 

фойдаланиб аниқлаш доимий ва вақтинчалик юкларнинг  бирикмаларини 

инобатга олиб амалга оширилди. Ҳисоб-китобларнинг натижалари қуйидаги 

расмларда келтирилган. 

Юкларнинг 1-бирикмаси 

(М) эпюраси          (Q) эпюра 

 

 

                   (N) эпюра 

                   

         4–расм. Юкларнинг 1-бирикмаси таъсиридан ярим ромли тизимли  

таянч элементларидаги зўриқишлар  

Юкларнинг 2-бирикмаси 

(М) эпюраси         (Q) эпюра 

 

 

               (N) эпюра 

               
5–расм. Юкларнинг 2-бирикмаси таъсиридан ярим ромли тизимли  

таянч элементларидаги зўриқишлар  

 Юкларнинг 3-бирикмаси 

(М) эпюраси        (Q) эпюра 

       
             (N) эпюра 

               
          6–расм. Юкларнинг 3-бирикмаси таъсиридан ярим ромли тизимли  

таянч элементларидаги зўриқишлар  

Юкларнинг 4-бирикмаси 

   (М) эпюраси      (Q) эпюра 

              

                     (N) эпюра 

               
7–расм. Юкларнинг 4-бирикмаси таъсиридан ярим ромли тизимли  

таянч элементларидаги зўриқишлар  

Ярим ромли тизимга эга бўлган таянчга таъсир этадиган юкларнинг 

нормаларда келтирилган бирикмаларидан унинг элементларидаги 

зўриқишлар (яъни М,Q ва N) нинг қийматларини аниқлаб бўлганимиздан сўнг 

ушбу зўриқишларнинг энг катта қийматлари таъсир этаѐтган кесимлари 

чегаравий ҳолатлар услуби бўйича ҳисоблаб чиқилди ва талаб этилган 

кесимлар ва арматура миқдорлари танлаб олинди.     

Амалга оширилган ҳисоб-китобларнинг кўрсатишича ярим рама тизимли 

эстакада конструкциялари ҳаѐтий эканлиги (айниқса кўприксозлигимизнинг 

ҳозирги босқичида қутисимон кесимли катта ўлчамларга ва оғирликка эга 

бўлган тўсинларни ишлаб чиқариш ва монтаж қилиш имкониятимизнинг 

мавжуд эмаслигини инобатга олган ҳолда), эстакаданинг бу вариантини ҳам 

амалда қўллаш мумкинлиги аниқланди.   

